
				ഈ താളിൽ തെറ്റുതിരുത്തൽ വായന ഉണ്ടായിട്ടില്ല

മവരർക്കിഷ്ടമായിട്ടിരിക്കണം!

അരുതതരുതെനിക്കീ രീതി തെല്ലുമി-

ച്ചരിതമെന്നുമപൂർണമാണെങ്കിലും

അണിയലൊക്കെക്കഴിഞ്ഞു നിഗൂഢമായ്

പലദിനവും നവനവരീതികൾ

പരിചയിച്ചു, ഫലിച്ചില്ലൊരല്പവും

തവിടുപോലെ തകരുമെൻ മാനസ-

മവിടെയെത്തിച്ചു കുഴയണം!

ചിരിചൊരിയുവാനായിയെൻ ദേശികൻ

ശിരസി താഡനമേറ്റി പലപ്പൊഴും.

ഹഹഹ! വിസ്മയം, വിസ്മയം, ലോകമേ!

അതിവിചിത്രമീ നൃത്തശിക്ഷാക്രമം!

കളരി മാറി ഞാൻ കച്ചകെട്ടാമിനി;

കളിയരങ്ങൊന്നു മാറിനോക്കാമിനി.

പ്രണയനാടകമെന്നുമിതുവിധം

നിണമണിച്ചിലിതെത്താതിരുന്നിടാ!

മണിമുഴക്കം! മരണദിനത്തിന്റെ

മണിമുഴക്കം മധുരം! - വരുന്നു ഞാൻ!

ഉദയമുണ്ടിനിമേലിലതെങ്കിലെ-

ന്നുദകകൃത്യങ്ങൾ ചെയ്യുവാനെത്തിടും.

സ്ഥിരതയില്ലാത്ത ലോകത്തിലെന്തിനായ്

ചിരവിഹരി ഞാൻ മേലിലും കേഴണം?

മധുരചിന്തകൾ മാഞ്ഞുപോയീടവേ,

മരണമാണിനിജ്ജീവിച്ചിരിക്കുവാൻ;

ഇരുളിലാരുമറിയാതെയെത്രനാൾ

കരളുനൊന്തു ഞാൻ കേഴുമനർഗളം?

ഹൃദയമില്ലാത്ത ലോകമേ, യെന്തിനാ-

യതിനു കാരണം ചോദിപ്പൂ നീ സദാ?

പരസഹസ്രം രഹസ്യമുണ്ടെന്നുമെൻ-

പുറകിൽനിന്നിദം വിങ്ങിക്കരയുവാൻ

- സ്മരണയായിപ്പറന്നുവെന്നെന്നുമെൻ-

